Дзяржаўная ўстанова адукацыі

“Навасёлкаўскі навучальна-педагагічны комплекс 
дзіцячы сад – сярэдняя школа Нясвіжскага раёна”
УРОК МАТЭМАТЫКІ 

1 КЛАС

                                           Распрацавала Платун А.У.,

                                              настаўнік пачатковых класаў

Тэма: Састаў ліку 5

Мэта:
· адкрыць розныя камбінацыі саставу ліку 5;

· садзейнічаць замацаванню прыёмаў складання і аднімання лікаў у межах 4, уменню рашаць простыя задачы;

· стварыць умовы для развіцця ўвагі, лагічнага мыслення, творчых здольнаcцей вучняў;

· садзейнічаць выхаванню цікавасці да матэматыкі, пачуццю ўзаемадапамогі.

                                    Ход урока

I.Арганізацыйны момант.

 Увага!Прагучаў званок!

 Вы гатовы пачаць урок?

 Калі ў парадку вашы рэчы,

 Спадручней працаваць дарэчы.

 Працу і розум за аснову вазьміце,

 Кожнай мінуткай сваёй даражыце.

-На ўроку будзьце ўважлівымі, сабранымі і арганізаванымі. І тады ў нас ўсё атрымаецца.

ІІ. Паведамленне тэмы ўрока.

-Дзеці, ці любіце вы падарожнічаць? На чым вы любіце падарожнічаць?

Я запрашаю вас адправіцца ў  касмічнае падарожжа. У час падарожжа нас чакаюць розныя выпрабаванні. Каб з імі справіцца неабходна размяцца. Размінка ў нас будзе матэматычная.

Матэматычная размінка.

1.Назавіце найменшы двухзначны лік. 
 2.Назавіце суседзяў ліку 7.

 3. Які лік папярэднічае ліку 10. 
 4. Які лік на 1 больш за лік 2.
 5.Які лік менш за 2 на 1. 

 6.Рашыце задачу.

 Света выразала 3 зорачкі, а Саша 2 зорачкі. Колькі зорачак выразалі дзеці разам?

7. Параўнайце лікі, запісаныя на дошцы.

 4 * 5    3*1     3 * 3    5 * 3      2 * 4   2 * 1 

8. Успомнім склад лікаў 3,4.Запоўніце пустыя акенцы.

Фізкультхвілінка.

-Адгадайце, на чым адправімся ў падарожжа? 
   Загадка
Плыве ў прасторы,

Ды не ў моры,
Караблём завецца
Ля зорак уецца. (Ракета)                                                    
-Так, гэта ракета. Толькі ракета, на якой мы паляцім у космас, незвычайная. Яна складзена з геаметрычных фігур. Назавіце гэтыя фігуры.

-Колькі частак, з якіх складаецца ракета? (9)

-А што абазначае гэты лік у Сонечнай сістэме? (9 планет)

-А хто з вас ведае назвы планет, назавіце іх.  (Меркурый, Венера, Сатурн, Юпітэр, Марс, Плутон, Нептун, Зямля, Уран)

-Мы сёння з вамі пабываем толькі на 4 планетах,самых бліжэйшых да нашай планеты Зямля і правядзем іх даследванне. 

А зараз праверым вашу гатоўнасць. 

-Ракета гатова?

-Экіпажы гатовы?

-Усім прысцягнуць рамні.

-Увага! Пачынаем адлік.(10,9,8,7,6,5,4,3,2,1)

IІІ. Знаёмства з новым матэрыялам.

-Мы апынуліся ў касмічнай прасторы. Нас сустракае іншапланецянін Шустрык.

Састаў якіх лікаў мы з вамі вывучылі? Шустрык прапануе нам пазнаёміцца з   саставам ліку 5.
Разгляданне розных камбінацый саставу ліку 5. (Матылькі)

Работа па падручніку с. 64 – 65.

Заданне 1.

Заданне 2.

Заданне 5 - гульня “Прыкладаў многа , а адказ адзін”.
Заданне 6 – скласці задачу па малюнку. Рашэнне задачы запісаць на дошцы.

Фізкультхвілінка.

IV. Замацаванне новага матэрыялу.

Работа ў рабочым сшытку с.33.

-Шустрыка цікавіць такое пытанне. Ці ўмееце вы працаваць самастойна? 
Самастойная работа
Заданне 4 – рашыць прыклады і запісаць адказ.

Узаемаправерка.

Заданне 2 – успамінаем састаў ліку 5. Неабходна ўставіць прапушчаныя лікі ў акенцы.

-Дзеці, Шустрыка цікавіць пытанне, ці ўмееце вы складаць і рашаць задачы? З якіх частак складаецца задача? Шустрык прапануе вам выканаць заданне 3. 

V.Падвядзенне выніка ўрока.

- Наша падарожжа завяршаецца. Мы прызямляемся на нашу планету Зямля.

-Колькі чалавек уваходзіла ў нашу каманду? 

У кожнага з вас на парце парашуцік з лічбай. Мы зможам прызямліцца, калі ўсе лікі будуць расстаўлены ў парадку ўзрастання.
-Ці спадабалася вам падарожжа? 
-Што  было цікавым для вас?

-Аб чым даведаліся на ўроку? На якія лікі можна раскласці лік 5?

VI.Рэфлексія.
-А зараз на нумары свайго парашуціка адзначце свой настрой, які вы атрымалі на ўроку. Калі вам было цікава, вы адзначыце свой настрой усмешкай, а калі штосьці вас засмуціла, можа штосьці не ўдалося, то пакажыце невясёлы настрой.




















































































